ज्ञानप्रभा: अभ्यासकांसाठी माहितीचा खजिना 
डॉ. वा. ना. बेडेकर यांच्या तेराव्या स्मृतिदिनाचे औचित्य साधुन 'ज्ञानप्रभा' या ग्रंथालय पोर्टलचे उदघाट्न करण्यात आले. अभासी माहितीच्या जाळ्यामध्ये असलेले ज्ञान सहजासहजी अभ्यासाकांपर्यंत पोहचवण्याचा एक प्रयत्न म्हणजेच 'ज्ञानप्रभा'.  सध्याचे युग हे माहिती संप्रेषण तंत्रज्ञानाचे युग आहे.  शिक्षण व्यवस्थेमध्ये आणि ज्ञान संक्रमण प्रक्रीयेमध्ये माहितीला अतिशय महत्व आहे. म्हणूनच माहितीच्या निर्मितीपासून ती योग्य वाचकांपर्यंत  पोहोचवण्याच्या सर्वच टप्प्यांवर या तंत्रज्ञानाचा वापर होत असल्याचे दिसून येते. पूर्वी वाचनसाहित्यात प्रामुख्याने   ग्रंथ आणि नियतकालिकांचा प्रामुख्याने समावेश असे परंतु आधुनिक युगात मुद्रित साधनांबरोबरच अमुद्रित, इलेक्ट्रोत्निक, अंकीय(Digital), ऑनलाईन/ऑफलाईन माहितीसंग्रह (Database), यांचा वापर मोठ्याप्रमाणात औपचारिक शिक्षणात विद्यार्थी आणि संशोधक वापर  करीत असतात. इंटरनेटच्या माध्यमातून माहिती मिळविण्याकडे जास्त कल दिसून येतो. त्यातही बरेचसे संदर्भ आणि स्त्रोत गुगलच्या माध्यमातून प्राप्त केले जातात. परंतु ऑनलाईन आणि मुक्त माहिती संग्रहातून मिळवलेल्या माहितीची सत्यता आणि अधिकृतता तपासली जातेच असे नाही. सध्याच्या पिढीला सर्व तत्काळ हवे असते त्यामुळे गुगलचा वापर मोठ्या प्रमाणात केला जातो. गुगलची  शोध धोरण तंत्रे सुद्धा पूर्ण क्षमतेने वापरण्याचे कौशल्य आत्मसात न करताच मिळेल ती माहिती वापरून आपले काम उरकले जाते.  या आधुनिक तंत्रज्ञानाच्या वापरामुळे ग्रंथ व्यवहारामध्ये आणि ग्रंथालयामध्ये अलीकडच्या काळात क्रांती म्हणता येईल एवढे बदल घडून आलेले आहेत.  ग्रंथालय विकासातील विविध टप्पे पाहिले  तर प्राचीन ग्रंथालये, आधुनिक ग्रंथालये, संगणकीकृत ग्रंथालये, इलेट्रॉनिक ग्रंथालये, हायब्रिड ग्रंथालये, अंकीय ग्रंथालये (Digital Library ) असा आपण प्रवास केला आहे.  आणि अभाषी ग्रंथालयांकडे (Virtual Library ) आपली वाटचाल सुरु आहे.
ज्ञानप्रभा पोर्टल हे अभाषी ग्रंथालय निर्मितीचा एक प्रयत्न आहे असे म्हटल्यास वावगे ठरू नये. आधुनिक युगात तंत्रज्ञान साक्षेप माहिती संशोधन व अभ्यासामध्ये वापरण्याचे प्रमाण हे जास्त आहे आणि त्याचे सर्वात महत्वाचे कारण आहे, इंटरनेट आणि संप्रेषण तंत्रज्ञानामध्ये झालेला विकास होय. यामध्ये दोन गोष्टी प्रामुख्याने घडलेल्या आहेत, एकतर बहुतांशी अभ्यासकांना  असे वाटते की इंटरनेट वर सर्व उपलब्ध आहे, आणि गुगल चा वापर केला की सर्व आपल्याला सहज मिळते. गुगल आपण एवढं वापरतो गुगल म्हणजे गूगल हे एक क्रियापद झालं आहे.  परंतु याठिकाणी आपण एक गोष्ट लक्षात घ्यायला हवी की गुगल हे एक व्यापारी तत्वावर चालणारे आस्थापन आहे. दुसरी महत्वाची  गोष्ट गूगल मधून आपल्याला जे काही शोध घेतल्यानंतर मिळते किवा  प्रतिप्राप्त होते ते गुगलच्या धोरणाप्रमाणे असते. आपल्या  गरजांना ह्यात प्राधान्य असेलच असे नाही. तिसरा महत्वाचा मुद्दा म्हणजे बरेचवेळा गुगलद्वारे एवढी माहिती प्रतिप्राप्त होत असते कि  आपण माहितीच्या विस्फोटाचे (Information Explosion) बळी ठरतो आणि अतिमाहीतीच्या गर्दीमध्ये महत्वाच्या आणि योग्य  माहितीपर्यंत  पोहचण्यासाठी आपला  खूप वेळ खर्ची होतो. कोणत्याही शोध संज्ञेचा शोध घेतला तरी हजारो लाखो संकेतस्थळाची सूचना आपणास मिळते आणि मग  माहितीव्यवस्थपन जिकरीच होत आणि   बर आपणास अचूक माहितीपर्यंत जाण्यास विलंब लागू शकतो. अचूक आणि परिपूर्ण माहिती मिळवण्यासाठी काही तरी मार्ग निघावा म्हणून ग्रंथालय पोर्टल ही संकल्पना पुढे आलेली आहे. जागतिक स्तरावर विशेषतः पाश्चिमात्य देशामध्ये  ग्रंथालय पोर्टल  ही संकल्पना प्रामुख्याने पुढे आलेली दिसून येते. भारतामध्ये  देखील  ग्रंथालय पोर्टलचा उपयोग करून वाचकांपर्यंत योग्य माहित विनाविलंब पोहचण्याचे प्रयत्न बरेच ग्रंथालय करताना दिसून येतात .  असे असले तरी  ग्रंथालय पोर्टल हे माहिती मिळविण्याचे मुख्य साधन म्हणून पुढे येण्यासाठी जाणीवपूर्वक प्रयत्न करण्याची गरज आहे. वाचकांना हवी असलेली  माहिती आणि हव्या असलेल्या फॉरमॅट मध्ये आणि त्वरित मिळाली तर  जास्त उपयोगी ठरते आणि वाचक ग्रंथालय संबंध दृढ होण्यास मदत होते. भारतीय ग्रंथालय शास्त्राचे जनक डॉ. एस.आर.रंगनाथन यांनी संदर्भ सेवा ही संकल्पना  कल्पना स्पष्ट करतांना "Connecting right reader with right document in a right time " ला अतिशय महत्व दिले. परंतु आधुनिक युगामध्ये वाचकांना 'right document'  नव्हे  तर 'right piece of information'   हवे असते. अश्या पद्धतीने योग्य वाचकाला योग्य त्या माहितीशी विनाविलंब जोडण्याचे काम पोर्टलंच्या माध्यमातून होऊ शकते. वाचकांना हवी ती माहिती हव्या स्वरूपात हव्या त्या फॉरमॅट मध्ये देण्याचे काम केले तर खऱ्या अर्थाने ग्रंथालयां कडे वाचक येऊ शकतील. विदया प्रसारक मंडळाच्या माध्यमातून वाचकांना योग्य माहिती आपण कशा प्रकारे देऊ शकतो याविषयी डॉ. विजय बेडेकर यांनी ग्रंथालय पोर्टल सुरु करण्याची सूचना केली  व पोर्टल साठी 'ज्ञानप्रभा' हे अतिशय संयुक्तिक  नाव देखील सुचविले. डॉ. बेडेकरांनी  पुढे असे सुचविले की जागतिक स्तरावर मुक्त माहिती संग्रहामध्ये (Open Source Databases) मुबलक माहिती उपलब्ध आहे अशा माहिती संग्रहाचा शोध घेऊन आपल्या वाचकांना, संशोधकांना काय  हवं आहे आणि काय काय मुक्त माहितीसंग्रहाच्या माध्यमातून शोधणे शक्य आहे ते आपण या पोर्टलच्या माध्यमातून उपलब्ध करून   द्यायला हवे. 
माहिती तंत्रज्ञानाचा उपयोग करण्यासाठी मुक्त प्रणालीचा वापर करून करण्याचे तत्व विदया प्रसारक मंडळाने सुरुवातीपासूनच अवलंबलेले आहे. आणि म्हणूनच ग्रंथालय पोर्टल करतांना याचा प्रामुख्याने विचार केला आहे. 'ज्ञानप्रभा' या पोर्टल वर प्रामुख्याने दोन विभागामध्ये माहिती आहे. त्यामध्ये एक आहे तो  आपण विद्याप्रसारक मंडळाच्या माध्यमातून जे डेटा बेसेस माहिती संग्रह  विकत घेतो किंवा वर्गणी भरून एक्सेस घेतो त्या माहिती संग्रहाचा समावेश आहे.  यामध्ये  ProQuest , मनूपत्र (Manupatra) जे-गेट ( J-Gate),  Ebsco Host, CRISIL, NLIST, World e-Book Library, Dictionary of Scientific Biographes ) इ. माहिती संग्रहंचा समावेश  आहे. या माहिती संग्रहाच्या वर्गणी पोटी विदया प्रसारक मंडळ दरवर्षी लाखो रुपये खर्च करत आहे. दुसर्या  विभागात  ज्ञानप्रभावर आहे तो जगभरात मान्यताप्राप्त पावलेले मुक्त माहिती संग्रह (Open Source) चा आहे. हे सर्व माहितीसंग्रह सामाजिक शास्त्रे,संस्कृत भाषा व विज्ञान आणि तंत्रज्ञान शाखेच्या अभ्यास आणि संशोधनासाठी उपयुक्त आहेत. यामध्ये विविध  विद्याशाखांच्या अभ्यासासाठी उपयुक्त माहिती, शैक्षणिक नियतकालिके (Academic Journals) लेख, प्रबंध, ग्रंथ इ. उपलब्ध आहेत. ही माहिती इंटरनेट वर उपलब्ध आहे पण ती  विखुरलेल्या स्वरूपात आहे हीच  माहिती जर एकत्रित रित्या आणि  वर्गीकृत स्वरूपात वाचकांना उपलब्ध करून दिली तर अतिशय उपयोगी ठरेल म्हणूनच 'ज्ञानप्रभा' वर आपणांस मुक्त प्रणाली माहितीसंग्रह, मुक्त नियतकालिके, संस्थाअंतर्गत मुक्त माहितीसंग्रह, मुक्त अभ्यासक्रम, आंतरराष्ट्रीय आणि राष्ट्रीय अंकीय ग्रंथालये (Digital Libraries) व्यापारी तत्त्वावरील माहितीसंग्रह, संस्कृत संबधी संस्था आणि ग्रंथालये  आणि काही महत्वाची माहिती देणाऱ्या संस्थांची संकेतस्थळाची लींक दिलेल्या आहेत. विदयाप्रसारक मंडळाच्या www.granthalay.org या ग्रंथालयाच्या संघातालीकेच्या  संकेतस्थळालाही इथून जात येईल आणि २५ ग्रंथालयांमध्ये असलेल्या १० लाख ग्रंथाची इत्यंभूत माहिती त्यांच्या उपलब्धतेसह आपल्या हाताच्या बोटावर उपलब्ध होऊ शकते. 
ज्ञानाप्रभावर उपलब्ध असलेल्या काही मुक्त प्रणाली माहितीसंग्रहांची माहित आपणासाठी पुढे देत आहे . DOAR (डिरेक्टरी ऑफ ओपन अक्सेस रिपॉझिटरीज) च्या लींकवर गेल्यास जगभरातील मान्यताप्राप्त अशा जवळजवळ साडेनऊशे  रिपॉझिटरीज आहेत. DOAR मध्ये ह्या रिपॉझिटरीज मध्ये   विविध  संस्थाची प्रकाशने व बौधिकसंपदा  माहितीसंग्रह स्वरुपात  आहे. विदया प्रसारक मंडळाची रिपॉझिटरी ही डिरेक्टरी ऑफ ओपन अक्सेस रिपॉझिटरीज मध्ये नोंदणीकृत आहे. DOAJ (डिरेक्टरी ओपन अक्सेस जर्नल) या लींकवर हजारो नियतकालिकांची परिपूर्ण माहिती  आपणांस मिळते. 
        एम.फील किवा  पी.एच.डी.  करत असलेल्या  अभ्यासकांना त्यांनी निवडलेल्या संशोधन प्रकल्पाच्या विषयावर अगोदर झालेल्या पुर्वाभ्यासाचे समालोचन करायावयाचे असल्यास त्यांना ज्ञान्प्रभा चा  निश्चितच  उपयोग होऊ शकतो.  आधी काय संशोधन केले आहे. त्यांचा धांडोळा आपल्याला घ्यावा लागतो, विश्लेषण  करावं लागत, यासाठी विविध माहितीस्त्रोत आणि  प्रबंध पाहण्यासाठी  वेगवेगळ्या विद्यापीठाच्या ग्रंथालयात जावे लागते आता हे सर्व करण्याची गरज नाही. कारण शोधगंगा हा  माहितीसंग्रह  आहे त्यामध्ये  भारतातील २८१ विद्यापीठाना  सादर झालेले प्रबंध  सध्या उपब्लध आहेत . शोध गंगा हे  इलेट्रॉनिकस प्रबंधांचा माहितीत्संग्रह   लायब्ररी आहे. यामध्ये एक लाख चाळीस हजार प्रबंध सध्या उपलब्ध  आणि  दिवसे दिवस म्हणजे  त्यामध्ये भर पडते आहे. अश्या स्वरूपाची डेटा बेसेस आपल्या विद्यार्थांना संशोधकांना आपण ज्ञानप्रभाच्या माध्यमातून उपलब्ध करून दिले आहेत . ज्ञानप्रभाच्या माध्यमातून जास्तीत जास्त अधिकृत माहिती देणाऱ्या संकेतस्थळाची माहिती देण्याचा प्रयत्न आम्ही करत आहोत . 
NLIST या अतिशय उपयुक्त माहितीसंग्रहाची लिंक ज्ञानाप्रभावर  दिलेली आहे . INFLIBNET च्या माध्यमातून विद्यापीठ अनुदान आयोगाने (UGC) महाविद्यालयासाठी उपलब्ध करून दिलेले व्यापारी तत्त्वावरील माहितीसंग्रह (Commercial Databases) आपणाला NLIST मध्ये  पाहता येतील. NLIST च्या आधी फक्त विद्यापीठ ग्रंथालयासाठी युजीसीने  INFONET च्या माध्यमातून माहिती संग्रह उपलब्ध करून दिलेले  होते. त्याच धरतीवर महाविद्यालय ग्रंथालयासाठी NLIST आहे. फक्त ५५००रु. भरून हा माहिती संग्रह  युजीसी मान्यताप्राप्त अनुदानित महाविद्यालयांना उपलब्ध आहे. विनाअनुदानित महाविद्यालयांना देखील थोडे  अधिकचे पैसे भरून NLIST घेता येते. NLIST मध्ये  खालील माहितीस्त्रोत उपलब्ध आहेत
अमेरिकन इन्स्टिटयूट ऑफ फिजिक्स (१८ नियतकालिके) 
अन्युअल रिव्ह्यू (३३ नियतकालिके)
केम्ब्रिज युनिव्हर्सिटी पब्लिकेशन (२२४ नियतकालिके)
इन्स्टिटयूट ऑफ फिजिक्स (४६ नियतकालिके).
ऑक्सफर्ड युनिव्हर्सिटी प्रेस (२०६ नियतकालिके)
रॉयल सोसायटी ऑफ केमिस्ट्री  (२९ नियतकालिके)
इकॉनॉमिक अँड पॉलिटिकल विकली  

इंडियन जर्नल्स (२५० नियतकालिके)
जस्टोर (२५०० नियतकालिके)
एब्स्को होस्ट (एच. डब्लू. विल्सन) (२८०० नियतकालिके)
ई-बुक सेंट्रल एस एस ओ 

केम्ब्रिज बुक्स ऑनलाईन (१८०० नियतकालिके)
ऑक्सफर्ड स्कॉलरशिप ई-बुक (१४०० नियतकालिके)
माय लायब्ररी मॅकग्रो हिल ई-बुक्स (११२४ नियतकालिके)
इन्स्टिटयूट फॉर स्टुडीएस इन इंडस्ट्रियल डेव्हलोपमेंट (ISID)
हिंदुस्थान बुक्स एजन्सी - इ-बुक्स (६५ नियतकालिके)
इन्स्टिटयूट ऑफ साऊथ इस्ट एशियन स्टडीज (आय. एस. इ. ए. एस.) बुक्स (३८२+नियतकालिके)
स्प्रिंगर इ-बुक्स (२००५-२०११) (२३०० नियतकालिके)
सेग नॉलेज इ-बुक्स (१००० नियतकालिके)
टेलर फ्रान्सिस इ-बुक्स (१८०० )
वर्ल्ड इ-बुक्स लायब्ररी (३३ लाख )
साऊथ एशिया अर्काईव्ह
इब्ररी (१२५०००+-इ-बुक्स  ) 
वरील प्रमाणे उपयोगी माहितीचा प्रचंड साठा NLIST मध्ये आहे .  किमतीने अतिशय महाग महाविद्यालय ग्रंथालयांना एरवी न परवडणारे हे माहिती स्त्रोत आपणास सहजासहजी कुठेही न जाता आपल्या हाताच्या बोटावर उपलब्ध आहे.  NLIST मध्ये  जेस्टोर (JSTOR) या अतिशय महत्वपूर्ण माहितीसंग्रहाचा देखील समावेश आहे. जेस्टोर  मध्ये  जवळजवळ अडीच  हजार नियतकालिकांचा माहितीसंग्रह आहे . त्याचबरोबर या सर्व नियतकालिकांचे मागील अंक सुद्धा आपणास वाचता येतात. जेस्टोर ची निर्देशन (Indexing) अतिशय काटेकोरपणे केलेले असल्याने त्यामध्ये असलेल्या कोणत्याही नियतकालिकातील लेख, लेखक, शीर्षक किवा विषयाप्रमाणे विनाविलंब शोधता येतात .  NLIST मध्ये ई- ग्रंथांचा माहितीसंग्रह देखील खूप चांगला आहे . लाखो पुस्तकाचा संग्रह असलेला वर्ल्ड इ-बुक्स लायब्ररी (३३ लाख  इ-बुक्स ) आणि इब्ररी (१२५०००+-इ-बुक्स  )   आपल्याला यामध्ये  उपलब्ध आहे. संपूर्ण आणि  डाउनलोड करता येतील अशा स्वरूपात आणि सहज शोधता येतील अशा पद्धतीने हि सर्व पुस्तके  आपणांस   त्रोटक माहितीच्या आधारे शोधता येतात .   वरील काही   उदाहरणे मुददाम येथे नमूद केली  आहेत , हेतू हाच कि  की ज्ञानप्रभा च्या माध्यमातून आपण या माहितीसंग्रहांचा जास्तीत जास्त  वापर करावा.  
ज्ञानप्रभाचे वैशिष्ट्य म्हणजे विद्या प्रसारक मंडळाच्या नेटवर्क च्या बाहेरून सुद्धा आपणास हे माहितीस्त्रोत वापरता येतील ,  मात्र जे माहितीसंग्रह विद्या प्रसारक मंडळ वर्गणी भरून घेत आहे आणि मंडळाच्या इंट्रानेटच्या माध्यमातूनच उपलब्ध होतते ते स्त्रोत मंडळाच्या संकुलाच्या बाहेरून वापरता येणार नाहीत .  विदया प्रसारक मंडळाच्या विविध शाखात प्रवेश घेतलेले विद्यार्थी  या सर्व सुविधांचा लाभ विनामुल्य  घेऊ शकतात. परंतु बाहेरचे  एम.फील , पी.एच.डी.  आणि पदव्युत्तर पदवीचा अभ्यासक   करतात त्यांना नाममात्र शुल्क आकारून या सुविधांचा लाभ घेता येईल . ठाणे आणि आजूबाजूच्या अभ्सासकाना अनेकदा   ही माहिती मिळविण्यासाठी  वेगवेगळ्या  ग्रंथालयांत  जावे लागते. विद्यापीठामध्ये जावे लागते. त्यांची हि अडचण काही प्रमाणात का होईना पण ज्ञानाप्रभामुलळे सुटू  शकते. ज्ञानप्रभा च्या माध्यमातून  नियमितपणे  नवनवीन माहिती अभ्यासकांना उपलब्ध करून देण्याचा  प्रयत्न राहील . ज्ञानप्रभा मागील प्रेरणास्त्रोत, विद्या प्रसारक मंडळाचे अध्यक्ष डॉ. विजय बेडेकर यांना    या निमित्ताने मी धन्यवाद देतो .
प्रा.नारायण बारसे
ग्रंथपाल, जोशी-बेडेकर महाविद्यालय , ठाणे .

